
Tekst og foto: Arthur Kleiveland

Det kryr av ungar frå toårsalderen og oppover i Knarvik 
kyrkje når Knøttekoret har samling. Kyrkjelydshuset i 
Alversund er base for kyrkjelyden sine to andre barnekor, 
der er den eldste gruppa i gang med øvinga på eit flott 
julespel.

Dei tre barnekora har tilbod til barn og unge frå to år til 
8. klasse, og dei har drive sjarmert og begeistra både på 
gudstenester og andre opptredener.

Vanlegvis er det mellom 25 og 30 ungar i førskulealder på 
øvingane i Knøttekoret. Denne gongen har det skikkeleg 
strøymt på med barn, i alt 38, pluss ein god del foreldre og 
andre vaksne.

Dette er eit høgdepunkt i veka for Simone og Gabriel på 
tre og fem år. Og ekstra stas synest søskenparet det er at 
skilpadda Shelly er med.

– Simone og Gabriel storkosar seg. Eit supert opplegg som 
er tilpassa dei små, med masse song, dans og rytmar, seier 
mamma Iselin Wiig Botn.

Det er både liv og leven i Knøttekor-rekkjene. Men når 
Gerd Marit Osland Øvretveit og hennar gode medhjelparar 
får den unge garde oppstilt i trappene fremst i kyrkja, er 
det klart for den faste opningssongen «Her er vi», då er 
songgleda på plass.

Shelly og Basse er med
I tillegg til song er det ein god del leik, dans, rytme og 
aktivitet med maskoten – skilpadda Shelly, som også har 
fått ein venn på besøk, bamsen Basse.

– Slik må det vera med så små barn, vi er jo ikkje eit heilt 
vanleg kor, seier Osland Øvretveit, som har driva barnekor i 
mange år. Knøttekoret såg dagens lys i januar 2015, kort tid 
etter at Knarvik-kyrkja vart teken i bruk.

Etter mykje futt og fart er det tid for avrunding for 
Knøttekoret for denne gong, med samling i kroken heilt 
framme ved trappa. Då får ungane høyra ei bibelhistorie, før 

Liv og leven og englekor
KNØTTEKORET: Det yrer av liv på samlingane i Knøttekoret, som vanlegvis tel mellom 25 og 30 born i førskulealder i 
Knarvik kyrkje.

SING SINGELING: Eit tilbod til born frå 1.-4. klasse. Dei har 
base i kyrkjelydshuset i Alversund. Foto: Helle Kartveit

dei syng «Må Gud velsigne deg» som 
avslutning. Og på veg ut fortel Gerd 
Marit at rykande ferske vaflar ventar 
på kyrkjetorget etter neste øving om 
fjorten dagar.

Jublar for julespel
I kyrkjelydshuset i Alversund er 
stemninga på topp når Sing Out 
nettopp har fått manuset til eit 
julespel dei skal framføra. Dei går i 
gang med liv og sjel.

– Julespelet tar utgangspunkt i 
juleevangeliet i Bibelen, fortel Therese 
Hystad Aakre. Og under første 
gjennomlesing av manuset utbryt ho 
med applaus. - Kor flinke de er, seier 
ho.

Ingen av dei har sett teksten før, men 
dette lovar godt for framføringa, 
ingen tvil om det. Dei får også prøvd 
seg som englekor, som høyrer med i 

spelet, og songen blir løfta mot taket 
i kyrkjelydshuset. Dei testar også ut 
enkeltroller, og den eine etter den 
andre melder si interesse for å vera 
solistar i songane som inngår i spelet.

Sing Out er eit tilbod til aldersgruppa 
frå 4. til 8. klasse. Sing Singeling har 
også sin base i kyrkjelydshuset, og her 
er det barn frå 1.-4. klasse som samlast 
om onsdagane.

– Nokre er med i begge gruppene, 
fortel Hystad Aakre,  som har ansvaret 
saman med Helle Kartveit.

– I tillegg til song er det også ein del 
dans og leik på øvingane. Vi har det 
kjekt ilag, seier ho.

Både Sing Out og Sing Singeling skal 
vera med på framføringa av julespelet 
i Knarvik kyrkje 8. desember.

Barnekora i Alversund
Sing Out og Sing Singeling

inviterer til 
 

JULESPEL 
 

torsdag 8. desember kl. 18.30 i Knarvik kyrkje
 

Gratis inngang

JULESPEL: Sing Out går laus på julespelet med liv og lyst. Også Sing Singeling skal vera med på julespelet i Knarvik kyrkje 
8. desember.

Tekst: Tone Marit Øvretveit Dyrkolbotn 
Foto: Cathrine Grutle og Tone Marit Øvretveit Dyrkolbotn

Det er tysdag, rett etter skuletid. Det er tid for Møteplassen 
for ungdom i Knarvik kyrkje, samarbeidsprosjektet mellom 
Knarvik kyrkje, Alver kommune og Ungdomskontakten 
Salto. Ungdom frå fleire stader i Nordhordland begynner 
å fylla opp kyrkjekjellaren og kyrkjetorget. I dag er det ein 
tysdag litt utanom det vanlege. 

Psykisk helse og positivt kroppsfokus 
I dag får nemleg Møteplassen og alle ungdomane besøk av 
ei av Noreg sine aller største influensarar; Linnea Løtvedt. 
Ho er 22 år, kjem frå Haugesund og har budd lenge i 
Alversund. Jobben som influensar gjer at ho er mykje på 
farten rundt i Noreg og utlandet, og no er ho på flyttefot til 
austlandet. Men midt i flyttekaoset tok ho turen til Knarvik 
kyrkje for å snakka til - og med - ungdomane om viktige 
tema: Psykisk helse, eit positivt kroppsfokus og ærleg om 
livet som influensar. 

178 ungdomar lytta til foredraget i kyrkja. Dei fekk høyra 
eit viktig bodskap om korleis leva med angst – for det er 
noko av det Linnea Løtvedt har mykje fokus på i sosiale 
media til sine over 300.000 følgjarar på TikTok, i tillegg til 
Instagram og Snapchat. Ho er open om at ho sjølv slit med 
angst, og har nyleg gjeve ut bok saman med psykologen og 
TikTok-kollegaen, Maria Abrahamsen, om tematikken. 
Linnea snakkar om angst og psykisk helse på ein ærleg, 
open og tydeleg måte - som treff ungdomane i deira liv. I 
tillegg snakka ho om kroppsfokus, korleis ein kan halda det 
positivt og korleis vera glad i den kroppen ein har på tross 
av alt og alle som fortel oss at me bør vera slik og sånn. 
Til slutt i foredraget gav Linnea, saman med sin kompis og 
influensarkollega, Samuel Vedå, dei frammøtte eit innblikk 
i influensarlivet. Dei teikna opp eit bilete av eit liv som krev 
arbeid omtrent 24 timar i døgeret, du må heile tida vera 
“på”, svara på meldingar, leggja ut relevant innhald og halda 
kontakten med følgjarane. Dei snakka om dei vonde og kjipe 
sidene, som alle hatmeldingar, drapstrugslar og hets dei får 
i innboksen – og korleis handtera det. Eit realistisk og sant 
bilete av eit liv som kanskje nokre av ungdomane drøymer 
om – og som dei fekk eit ærleg innblikk i. 

- Stor stas for ungdomane
Sunniva Osland Øvretveit jobbar som koordinator 
for Møteplassen i Knarvik. Ho er strålande nøgd med 
arrangementet, og veldig glad for at Linnea Løtvedt tok 
turen. - Dette har ungdomane venta lenge på, og det var eit 
foredrag som snakka direkte til dei om viktige tema. Det er 
kjekt å kunne laga til noko slikt for ungdomane i området 
vårt, smilar koordinatoren etter arrangementet. 

Ungdomane sjølve var glade og fornøgde, fleire kunne 
melda om at dei hadde lært mykje, vorte inspirerte og 
nokre litt sjokkerte over all hetsen og dei stygge meldingane 
influensarar får. For mange var det stort å møta Linnea, som 
er eit førebilete for mange. 

Etter foredraget var det pizza til alle, og moglegheit til å 
få ein prat med Linnea Løtvedt, ta ein selfie og kanskje få 
nokre gode tips til livet på sosiale media. 

Stor influensar 
med viktig 
bodskap til 
ungdomane

Takk!
Stor takk til alle som brukte giroen i førre nummer 
eller har VIPPS’a slik at vi kan halde fram med å 
gje ut nye nummer av Kyrkjekontakten! 

FAKTA:
Namn: Kirsten Skage Mellingen
Alder: 68 år
Bustad: Mellingen, Sletta
Yrke: Pensjonert lærar

– Kor lenge har du vore aktiv i kyrkjelyden?  

– Lenge.

– Kva set du mest pris på ved kyrkjelyden vår?  

– At det er eit inkluderande fellesskap med plass for alle. Eg 
er spesielt glad i å vera med i salmesongen. Me har svært 
dyktige kyrkjemusikarar og det er også flott å kunna lytte til 
vakker musikk i kyrkja.

– Korleis vil du skildra kyrkja?  

– Eg er nabo med Emigrantkyrkja, døypt og konfirmert 
i Hordabø, vart gift i Manger kyrkje, her er borna våre 
døypte, og dei to eldste er konfirmerte her. Det er nok i 
Manger kyrkje eg er oftast. Nordhordlandskatedralen er 
ho blitt kalla. Det er ei vakker, høgreist kyrkje og eg likar 

godt dei slanke, høge søylene og dei duse fargane innvendig. 
Altertavla minner meg på å halda augo festa på Jesus, for då 
er eg trygg. I bestefarstova heime på Grindheim hang det 
eit maleri med det same motivet, så eg kjenner det kjent 
og kjært.

– Kva salme syng du gjerne for tida?  

– «Deg å få skoda» Denne salmen har ein nydeleg melodi 
som er god å syngja med på, og teksten passar godt både 
i glede og i sorg. I familien min har me brukt han både i 
gravferd og i bryllup.

– Kva kjenneteiknar ein god kyrkjekaffi? 

– At folk ikkje har det travelt, men stoppar opp og gir seg 
tid til ein prat.

Frå kyrkjebenken

TRENG DU NOKON Å 
SNAKKE MED?

Nokre som ringer tenkjer på å ta sitt eige liv,  
andre er usikre, einsame eller redde.  
Nokre treng berre å slå av ein prat. 

Ring eller skriv: Vi er her. Alltid. kirkens-sos.no

Foto: Gunnar Kartveit

Anne Birthe Kvant er avdelingsleiar for 
fosterheimsavdelinga i Alver. Vi møter henne i 
barnevernet sine nye og fine kontor i Helsehuset i 
Knarvik.
– Kva er dine tankar om at barnevernet er sterkt framme i 
media, gjerne med negativt forteikn?

Det påverkar oss i større og mindre grad, seier Anne Birte 
Kvant. Men heile tida er vår viktigaste oppgåve å ha fokus 
på barnet. Vi vil at born og unge i Alver skal ha ein best 
mogeleg kvardag.

– Kven har den endelege avgjerda om å flytte eit barn i 
fosterheim?

– Det er Fylkesnemnda, dersom foreldra er usamde 
med barnevernet om at dette må gjerast. Ei avgjerd i 
Fylkesnemnda kan ankast til Tingretten om foreldra ikkje 
kan godta eit vedtak. Men foreldre kan også innsjå, og 
friviljug godta, at omsorga for barnet for kortare eller lengre 
tid må overførast til andre.

– Kva er dei tyngste etiske dilemma barnevernet står over 
for i slike saker?

– Slike dilemma står vi kontinuerleg overfor. Vi skal ivareta 
borna, men av og til tenkjer barnevernet andre tankar enn 
det som er barnet sitt ønskje. Det er eit dilemma.  Men også 
foreldra skal ha vår omtanke. Vanskar oppstår lett då.

– I kva grad er ein open rundt det at barn vert plassert i 
fosterheim? Dei dukkar kanskje brått opp i ein barnehage 
eller i ein ny skuleklasse.

– Vi satsar på eit så godt samarbeid som råd er, også med 
biologiske foreldre. Dersom eit slikt samarbeid ikkje er råd 
å få til, er det avgrensa kva vi kan få til med informasjon til 
klassane. Men vi formidlar det vi kan til skulane. Teieplikta 
er ikkje til hinder for å hjelpe born. Difor må skulen kjenne 
til det som trengst for å ta vare på barnet på ein trygg og 
god måte.

Men i stor grad fortel mange av desse borna om sin eigen 
situasjon til kameratar, sjølv om omfanget av dette vil 
variere. Frå barnevernet si side, snakkar vi sjølvsagt med 
borna om nettopp dette.

Det kan vere godt å vite for menneske som er i randsona 
til ein familie med problem, at det er råd å drøfte anonymt 
med barnevernstenesta om ein formelt skal melde frå om 
uro for situasjonen, og så be om at barnevernet vurderer å 
gripe inn, seier Kvant.

– Den norske kyrkje har oppfordra sine medlemmer til å 
bli fosterforeldre. Kva vil du seie til dei av våre medlemmer 
som les om dette i bladet vårt?

– Det er eit fantastisk samfunnsengasjement å vere 
fosterforeldre. Det er veldig gjevande. Og dei vil få ei 
barnevernsteneste som føl dei tett opp. Dei vil få omsorg for 
eit barn som dei vil sjå utviklar seg. Dei vil bli dei viktigaste 
vaksne, ved sida av dei eigentlege foreldra.

Før nokon formelt får ansvar som fosterforeldre, er det 
mange og inngåande samtalar mellom barnevernet og dei 
som ynskjer å gå inn i dette, for å sikre at også fosterforeldra, 
heilt vanlege menneske, faktisk vil forstå oppgåva og kunne 
stå i det over lengre tid. Borna treng rause og omsorgsfulle 
vaksne, seier Anne Birte Kvant.

Tekst: Øystein Skauge 
Foto: Gunnar Kartveit

AMBASSADØRAVTALE
Den norske kyrkja og Barne- og Familiedepartementet har inn-
gått ein avtale som m.a. inneber at kyrkja skal hjelpa det norske 
barnevernet med: 

• å synleggjera behovet for gode og trygge oppvekstsvilkår 
for born og unge, og heidra dei som er fosterfamiliar 

• å bidra til å auka kunnskap om behovet for fosterheimar 
• å spreia bodskapen om at fosterborn er som alle andre 

born - ulike. Felles for alle er behovet for vaksne som kan 
gje tryggleik, omsorg og kjærleik 

• å spreia bodskapen om at ulike born treng ulike fosterhei-
mar. Både gifte, sambuarar, einslege og likekjønna par kan 
bli fosterforeldre. 

• formidla at mange born kan flytta i fosterfamiliar i slekt 
eller nettverk 

Sjå elles www.fosterhjem.no 
www.alver.kommune.no/innhald/helse-sosial-og-omsorg/barne-
vern/bekymringsmelding-til-barnevernet/

Etikk, takk!

Vi treng 
fosterforeldre.
Heilt vanlege 
menneske!

Solfrid og Cato Risøy bur på Lindås. Gjennom 12 år har 
ekteparet vore fosterforeldre til i alt tre born. To av dei bur 
framleis i denne heimen på Lindås.

- Kvifor vart de fosterforeldre?

- Vi hadde sjølve fått tre jenter, men etter nokre år ville vi 
gjerne ha eit barn til, seier Solfrid. -Men det vart vanskeleg 
for oss å få fleire eigne born. 

- Difor ville vi gjerne bli fosterforeldre, for vi visste at det 
var mange born som hadde behov for eit ekstra par foreldre, 
seier Cato

Solfrid og Cato fortel at dei først gjekk gjennom eit grundig 
innføringskurs for å få bli fosterforeldre. Fram gjennom åra 
har dei så fått god støtte frå barnevernet, og dei har kontakt 
med andre fosterforeldre. 

Borna ein slik får ansvar for, kjem normalt frå ein stad i 
same fylke. Dette for at det skal kunne vere ein viss kontakt 
med den biologiske familien. 

- Solfrid og Cato, de to har bakgrunn som sjukepleiar og 
rektor på ein skule. De verkar skreddarsydde for ei slik 
oppgåve. Men er det slik det må vere? Er det slike folk 
barnevernet leitar etter?

- Nei. Dei ser etter folk med mest mogeleg variert 
bakgrunn. Det er mange ulike typar born. Det trengst 
også fleirkulturelle fosterheimar. Men aller først leitar 
barnevernet etter omsorgspersonar i barnets opphavlege 
slekt og nettverk. F.eks. besteforeldre, tanter/onklar eller 
vener som kan ta ei slik oppgåve. Ca. halvparten av borna 
som har trong for slik omsorg hamnar hjå slekt og nettverk, 
seier Cato.

- Vi som er fosterforeldre veit kven som er dei eigentlege 
foreldra. Retten kan avgjere om dei får lov å kome på besøk 
til borna, og eventuelt på kva vilkår. Det normale er at borna 
har samvær med foreldra fire gonger i året. 

- Kva er dei beste opplevingane de har hatt med dette?

Cato: Det er spanande å følgje utviklinga deira, slik det 
er for alle foreldre å følgje sine eigne born. Sjå sigrar i 
kvardagslivet. Oppleve kva dei får til. Mykje går heldigvis 
fint for dei.

Solfrid: Også det å følgje dei når dei lever i lag i vår familie 
med våre born. Dei vert ein heilt normal del av familien og 
barneflokken. Vi blir like glade i desse fosterborna, som vi 
er i våre eigne born.

Vi ser heller ikkje for oss at det seinare skal bli eit brot 
mellom vår familie og dei vi har hatt ansvar for. Vi trur på 
eit livslangt forhold til dei, seier Solfrid.

- Korleis er det med tanke på ulike livssyn når ein skal ta 
mot born på denne måte? 

- Her kan det vere stort sprik mellom biologisk familie og 
fosterfamilie. Då bestemmer biologiske familie ein del. F.eks. 
om det skal vere dåp/ barnevelsigning/ namneseremoni/ 
konfirmasjon. Dette gjeld fram til dei er 15 år. Etter det 
bestemmer borna sjølve i slike saker.

- De to har sjølve eit kristent livssyn. Har det vore 
bestemmande eller motiverande for å gå inn i dette?

- Det handlar for vår del, bl.a. om nestekjærleik, seier Cato. 
- Men også gjennom våre yrke har vi sett at her er det mange 
som har eit stort behov for å få denne type omsorg. Vi ser at 
vi møter mange andre fosterforeldre som deler den kristne 
trua, utan at det er noko vilkår i det heile.

Vi ser også at i det offentlege apparatet rundt oss, vert 
livssyn lagt merke til og vurdert, men på ein sakleg og 
kritisk måte. Dei som skal godkjenne dette, ønskjer at folk 
med svært ulik bakgrunn skal melde seg. Det er også råd for 
par som ikkje sjølve har born, å gå inn i denne tenesta, seier 
Cato Risøy.

Kan du hjelpe eit barn 
eller ein ungdom som 

har det vanskeleg? 
No er det behov for 
fleire fosterheimar 
i ditt nærområde.

Den norske kyrkja samarbeidar 
med Fosterheimstenesta 

i Bergen om å finne 
fosterheimar i kyrkjelydane. 

fosterheim.no

Tekst og foto: Øystein Skauge

Etikk, takk!

– Vi blir like glade i 
fosterborna som vi 
er i våre eigne born 



Den 30. november sluttar eg som 
biskop. Dette er difor mi siste 
julehelsing i kyrkjeblada i Bjørgvin. 
Då vil eg seia noko om Jesus. Eg har 
sagt mykje om mangt i dei nesten 14 
åra eg har vore biskop. Men ingen 
ting har vore viktigare for meg enn 
å seia noko om Jesus. 

Den kjende svenske forfattaren Göran 
Tunström opplevde ein gong at telefonen 
hans plutseleg ringde svært seint ein kveld. 
Det var ein gammal ven som livet hadde 
køyrt over fleire gonger. Han kjende seg 
totalt ferdig. Det einaste han orka å seia 
var: – Du må komme!

Tunström kom, og vart møtt av venen 
som hang i dørkarmen med den eine 
handa, medan den andre heldt fast på ei 
whiskyflaske. Han såg på Tunström med 
slitne augo og fekk stamma fram: – Du 
må seia noko! Tunström svarte: – Kva 
skal eg seia? Vennen sa: – Eg veit ikkje. 
Men du er jo forfattar. Du må seia noko.

Då datt det ut av Tunström: – Skal eg seia 
noko om Jesus? – Ja, sa vennen. Gjer det! 

Sei noko om Jesus! Så byrja han å gråta.  
Tunström gjorde som han vart beden om. 
Han sette seg ned saman med venen, og 
byrja å snakka om Jesus.

Eg forstår dette utbrotet: – Sei noko 
om Jesus! Viss eg kjem dit at alt rasar 
rundt meg, slik det gjorde for mannen 
i denne forteljinga, då vil eg høyra om 
Jesus. Då vil eg høyra om han som er 
sentrum i julefeiringa. Han som kom 

Sei noko om 
Jesus!

Juleandakt av biskop Halvor Nordhaug

- Det har vore 
ei festreise
Tekst og foto: Arthur Kleiveland

Han sette seg i bilen og grein i eit heilt kvarter då han skulle 
starta på vegen frå Østfold mot bispegjerninga i Bjørgvin. 
Han måtte ta farvel med familie og venekrets og setja 
kursen mot eit «land langt borte». Han hadde ikkje rekt å 
tenkja skikkeleg gjennom korleis livet som biskop ville bli. 
Men Nordhaug forsikrar at han har blitt glad i både Bergen, 
Bjørgvin og Vestlandet. 

No er biskop Halvor på siste reise i bispedømmet, og slår 
fast at det har vore ei festreise i dei nesten 14 åra som 
åndeleg leiar for bergensar, sogning og stril.

– Det har vore ei flott oppleving å vera biskop her. Tenk å 
få køyra rundt i det langstrakte bispedømmet med så mykje 
vakker natur – som turistane må betala dyrt for – men som 
eg får betalt for.

«Skap-bergensar»
Halvor Nordhaug forsikrar at han også har kome godt ut av 
det med bergensarane, sjølv om «ein bergensar austpå kan 
vera ein prøvelse». Han likar å snakka høgt og i litt store 
bokstavar, og tar gjerne ein diskusjon. Han har også sans for 
humoren til bergensarane, og no på fallrepet tar Nordhaug 
sjansen på å kalla seg «skap-bergensar». Halvor Nordhaug 
har også eit godt forhold til Nordhordland. Han slår fast at 
prostiet er eit veldig vitalt område på mange måtar, ikkje 
minst kyrkjeleg sett, sa biskopen då han tok farvel med 

kyrkjefolket i Nordhordland i Knarvik kyrkje.

– Folk i Nordhordland meiner alvor
– Det er mange som vil noko, men det er ikkje alltid lett å få 
dei til å trekkja i same retning og få til samspel, sa biskopen. 

– Folket her meiner alvor med å vera kristne, dei er opptekne 
av kva som er Guds ord og har forankra trua si i Bibelen.  
Men ver obs på at andre kan sjå ting litt annleis, formante 
biskopen.

Nordhaug framhevar kor viktig det i vår tid er å løfta fram 
kristenarven – vi må vera stolte – og ikkje skjemmast av 
den. Han meiner det er feil å snakka om livsnøytralitet, 
men heller fremja det livssynsopne samfunn der det er 
normalt å få gje uttrykk for si tru. Biskopen ser med uro på 
aggresjonen mot tru og livssyn mange stader i Europa. 

– Må læra oss å leva med usemje
– Vi må øva kvarandre til å leva med usemje, sa den 
avtroppande biskopen, som også retta fokus mot det 
kristendommen har gjort med Norge. Han viste til at 
menneskeverd og det kristne menneskesynet har gjenklang 
alt i den gamle Gulatingslova. 

I dei første lovene står det at «me skal venda oss mot 
aust og be til Kvite-Krist om godt år og fred». - Fantastisk, 
synest Nordhaug, som ser fram til 1000 års-markeringa av 
kristenretten i Norge i 2024.

På sitt siste besøk i Knarvik forkynte biskop Halvor 
evangeliet om Guds nåde – om at Gud er nådig mot oss for 
Jesu skuld. I preika tok biskopen utgangspunkt i likninga 
om «den bortkomne sonen». Han understreka at det her 
ikkje handlar om ein «rettferdig» Gud etter vår målestokk, 
men først og fremst om ein nådig Gud.

– Vi blir omfamna utan krav, sa biskopen, som la til at han 



 9

Alt innan tømrarfaget!

Torvhusmyrane 6 
Nordhordland Næringspark 
5913 Eikangervåg

EL.INSTALLASJON - INGENIØRTENESTER - SERVICE

Tlf: 56 34 24 30
E-post: post@helland-elektro.no
www.helland-elektro.no
Foretaksregisteret: NO 986 751 718 MVA

Sei noko om 
Jesus!

Juleandakt av biskop Halvor Nordhaug

«Hyrdane som tilber». Agnolo Bronzino. 1502-
1572 (Wikimedia commons)

frå Gud, men som søkte seg nedover og 
landa på strå i Betlehem. Han som i alt 
han gjorde viste ei særleg omsorg for 
dei som sleit med å komma gjennom 
dagane, og dei som stod på sida av det 
gode selskapet. 

Når vi les dei fire evangelia i Bibelen, 
ser vi at Jesus er miskunnsam og full 
av omsorg. Ein stad står det: «Då 
Jesus såg alt folket, fekk han inderleg 

medkjensle med dei, for dei var 
forkomne og hjelpelause, som sauer 
utan gjetar»  Orda som her er omsette 
med «han fekk inderleg medkjensle 
med dei», betyr direkte omsett: «hans 
indre kom i rørsle på grunn av dei».  
Menneske si naud rører Jesus

På vegen ut av Bjørgvin og tilbake til 
Ås der eg kom frå, spør eg meg sjølv: 
Kva fekk eg gjort som biskop? Mest av 
alt håpar eg at eg som Tunström har 
fått sagt noko om Jesus, om kjærleiken 
hans til oss. At eg har bidrege til å 
styrka trua på han som både er Guds 
son og på same tid  menneskevenen, 
og som er fylt av inderleg medkjensle 
med alle.  

Takk for meg! Det har vore ei festreise 
å vera biskop i Bjørgvin. Eg ønskjer 
dykk alle ei gledeleg jul og Guds 
velsigning!

har stor sans for Karstein Isachsen sitt uttrykk «Gud blir 
aldri klok av skade».

I møte med dei frivillige i prostiet i kyrkjekjellaren i Knarvik 
takka biskopen for tenesta dei gjer. - Vi treng dykk alle. Vi 
treng mange ansikt for at kyrkja skal gje eit truverdig uttrykk 
i lokalsamfunnet.

Takk til biskopen
Det vanka gode ord og gåve då Grethe Lunde på vegne av 
sokna i prostiet takka av biskopen. Prost Helge Taranrød 
framheva Nordhaug som ein biskop som har vore synleg, 

med kunnskap, kompetanse og klokskap, og som eit 
skrivande menneske. Prosten har også opplevd han som ein 
god meiningsmotstandar når ein kan ha ulike standpunkt.

– Han kjenner bispedømmet og bygdene våre. Han er glad i 
kyrkja og glad i Jesus. Han er min sjef, og har også blitt min 
venn, sa Taranrød.

Biskop Halvor, som i februar neste år blir 70, går av som 
biskop i slutten av november. Då set han kursen austover 
igjen, etter mange år i bispebustaden på Landås.

Tlf: 56 35 09 10 (24t)

Kvassnesvegen 11, 5914 Isdalsbø

vatne-byra.no

«Eg er vegen, sanninga og livet» Johs 14,6

Av Helge Hitland

15 spørsmål
Av Roald Erling Tjore

1. Kor mange tippoldeforeldre har du?
2. Er AU kjemisk formel for gull eller sølv?
3. Kva land har namn som tyder Frelsaren?
4. Kva organisasjon vert kalla Håpets Venger?
5. Kva heiter den jødiske påsken?
6. Kva song er dette henta frå: «å vinna til sanning i all si 

ferd»?
7. Kva for treslag er det i Kon-Tiki-flåten?
8. Stokk om bokstavane SALTJUNIOR, og finn yrket.
9. Kva song er dette henta frå:  «og so kom skrubben 

luskande fram»?
10. Fullfør ordtaket:  «Den slepp å ro som – «
11. Berre éin nordmann har OL-gull i boksing.  Kven?
12. Kva tyder det russiske ordet Glasnost?
13. Kor mange strofer er det i Håvamål?
14. Kva år var det stor brann i Ålesund?
15. I kva song står det ”…vidare enn før..

 3

Konfirmantarbeidet 
i Osterfjorden
Tekst: Gunvor Taule Mjanger 
Foto: Åge Hauge og Gunvor Taule Mjanger

INGRID HELENE RAUNEHAUG HAR HATT ANSVARET 
FOR KONFIRMANTUNDERVISINGA SIDAN JANUAR 
I ÅR. HO ER PEDAGOG OG HAR VORE ENGASJERT I 
MUSIKK OG KRISTENT ARBEID HEILE LIVET. HO SKAL 
HA ANSVAR FOR KONFIRMANTARBEIDET OGSÅ KOM-
MANDE ÅR, SAMAN MED SOKNEPRESTEN.

Det er undervising i Ostereidet kyrkje og Hjelmås kapell, 
på ettermiddagen. Dei startar gjerne med litt mat, sosialt 
samvær rundt eit dekka bord gjer det lettare å bli kjent med 
einannan. Stundom samlast dei ute, gjerne ved sjøen, til un-
dervising og samtale. Det er viktig at gruppa er trygg for 
å kunna snakka godt saman om eksistensielle spørsmål og 
om Gud i liva våre. Samtalen må vera ein dialog, på ungdo-
mane sine premissar. 

– Eg høyrer på dei, og dei høyrer på meg, seier ho.    

Konfirmantane har også vore på leir på Fjon fjellkyrkje, og 
der var det plass både til skjemt og alvor. Fasteaksjonen 
høyrer med, likeeins ulike seminar, m.a. om menneskeverd, 
lysmesse og samtalegudsteneste. Konfirmantane arbeidde 
mykje med innhaldet i denne gudstenesta, nokre dramati-
serte forteljinga om den bortkomne sonen, andre las tekstar 
og deltok i forbøna. Innhaldet og musikken hadde ei form 
dei kan kjenna seg att i. Og ikkje berre dei, det var ei fin 
stund for alle som var der.

Kvart år er det også konfirmantfest der foreldre og søsken 
kan delta. I år var den rett etter samtalegudstenesta, fint 
tilrettelagt av soknerådet med program og god mat.

Det er ulike meiningar i flokken av ungdomar om kva som 
har vore det kjekkaste med å vera konfirmant. Ruben So-
lemdal synest leiren var best, medan Emilie V. Haugland 
trur sjølve konfirmasjonsdagen vert det finaste. Alle kan 
anbefala dei som er yngre å bli konfirmant i kyrkja! Så om 
du startar i niande klasse til hausten, ta kontakt med kyrkje-
kontoret og meld deg på, om du ikkje allereie har gjort det.

Ruben, Maja, Karina og Emilie øver til samtalegudstenesta.

Torvhusmyrane 2 – 5913 EIKANGERVÅG
Tlf. 56 35 40 50

E-post: hjvvs@hjelmaas.no

● Ring for katalog

● Oppussing

Sauvågen 251 - 5913 Eikangervåg - tlf 56 35 77 30

● Navnetilføying
● Gravstell

Eikanger

Gravminne

Kva betyr det at Jesus er vegen? Eit 
lite eksempel: Vi var på ferietur til 
Danmark og skulle til eit badebasseng 
i ein liten landsby. Vi fann ikkje vegen. 
Vi traff ei dame på sykkel og spurte 
henne om ho kunne forklare kor 
vi skulle køyre.   «Den vegen er så 
vanskeleg å forklare, men eg skal  sykle 
framfor» . Følg berre etter meg, sa skal 
det gå bra. Vi køyrde etter henne. Då 
gjekk det bra. Vi kom dit vi skulle. Slik 
var denne dama vegen for oss.

Så ønske Jesus å utfordre oss i dag og 
seier: «Eg er vegen, følg meg.» Jesus 
seier ikkje at eg er ein veg blant mange, 
men han seier Han er vegen, den 
einaste vegen. Dermed avviser han alle 
andre vegar til frelse.

Når Jesus legg til orda: «Ingen kjem til 
Faderen utan gjennom meg»», så blir 
dette ord som kan ryste like mykje som 
det kan trøyste. Orda kan provosere 
like mykje som dei gir håp. For med 
desse orda så feller Jesus dom, ikkje 
berre over andre religionar, ideologiar 
og religiøse frelsarskikkelsar, men 
også over alt vårt eige strev for å gjere 
oss fortent for himmelen. «Eg gjer så 
godt eg kan. Det må vel vere nok».    

På  viktige vegar må vi ofte betale 
bompengar. Det er det ikkje på 
himmelvegen. Jesus betalte billetten 

med sitt liv. Han møter deg 
ved bommen og seier: Det er 
gratis. Alt er av nåde.  Vågar 
vi å ta Han på ordet og følge 
Han på nådens veg? 

Jesus er ikkje berre vegen, 
men også sanninga og 
livet. Sanninga og Livet 
er nøkkelord når vi skal 
forstå Jesus. Dei sanningar 
vi dullar oss inn i eller dei 
vegar vi ryddar for oss sjølve 
til Gud, kjem altså til kort!! 
Eg er heilt avhengig av 
Frelsaren Jesus. Eg har ikkje 
nubbe sjanse utan Han. 

Denne sanninga kan 
provosere, inntil vi ser at dette er vår 
einaste sjanse til å få det evige livet. 
Og at det er gåvmildheit utan grenser. 
Nåde over nåde. 

 «Eg er Sanninga,» sa Jesus. Vi kjenner 
ikkje  alle tilværet sine løyndomar og 
sanningar, men det gjer Jesus. Han 
har lagt æva ned i våre hjarte. Han har 
skapt oss til eit liv i fellesskap med 
seg. No sit han ved Guds høyre hand 
i himmelen, med verdens beste utsikt. 
Han ser og veit alt. Han veit kva som er 
best for oss. Vågar vi å satse på at Han 
snakkar sant og veit vegen? 

Jesus veit at livet er ikkje slutt når vi 
har levd vårt liv her på jorda. Han har 
ein plan for livet her og livet i æva. 

Jesus er livet! Jesus kom ikkje for å 
gjere livet surt og trongt for oss. «Eg 
er komen for at de skal ha liv,» sa han, 
«ja, overflod av liv!» (Joh 10,10)

Saman med Jesus blir vi sleppte ut 
i vårt rette element:  i sanninga og 
livet. Der skal vi få leve med ope sinn 
og opne sansar og ta imot alt det 
Skaparen vil gi oss i livet. Og Han veit 
vegen, og Han går den saman med oss! 
Han er vegen, sanninga og livet.

KULTUR- 
KALENDER

Kvassnesvegen 11  –  5914 Isdalstø
Tlf: 56 35 62 20  –  www.knarvikblomsterstove.no

1. 16. 2. Gull. 3. El Salvador. 4. MAF (Mission Aviation 
Fellowship). 5. Pesach. 6. Å leva, det er å elska. 7. Balsatre. 8. 
Journalist. 9. Eg gjette Tulla. 10. - let seg driva med straumen. 
11. Otto von Porat. 12. Openheit. 13. 164. 14. 1904. 15. Opna 
hjartans dør. 

Svar 15 spørsmål

4. desember 
Julekonsert i Meland kyrkje kl. 17.00. 
Tradisjonell julekonsert.   
Meland musikklag med fleire. 

Julekonsert i Seim kyrkje kl. 18.00
Konsert med Seim musikklag m.fl.

4. desember
Julekonsert i Manger kyrkje kl 19.00
Maria Urhaug, William Kay og gjestar.   
Billettar ved inngangen

8. desember
Julespel i Knarvik kyrkje kl. 18.30
Barnekora i Alversund, Sing Out og Sing Singeling, inviterer til 
JULESPEL. Gratis inngang

10. desember
Julekonsert med Garness i Knarvik kyrkje kl. 19.00
En konsert med Garness og deres dyktige medmusikanter 
kjennetegnes av leken musikalitet, inderlig formidling og 
spennende nytolkninger av de velkjente julesangene som får 
julestemningen til å bre seg i kropp og sjel. Billetter www.
ticketco.no eller ved inngangen.

12. desember
Konsert i Knarvik kyrkje kl. 17.30
Kom i julestemning og la roen senke seg med Wenche Myhre, 
Jørn Hoel og Emil Solli-Tangen! Billetter på Ticketmaster.no

Konsert i Meland kyrkje kl. kl. 17.00 og kl. 19.00 
Vakre julekonserter ved Zing Zang. Lenke til billettsal finn du 
på sosiale media.

14. desember
«Juleklang» i Knarvik kyrkje kl. 18.00
Elevane ved Åsane og Nordhordland Folkehøgskole gler seg 
til å synge jula inn, og håpar mange vil ta turen for å komme i 
julestemning saman med dei.  

17. desember
Julekonsert i Knarvik kyrkje kl. 19.30
Remy Olsen, Trygve Hellesen & band har holdt julekonserter 
en rekke steder gjennom flere år. I år er Kjersti Wiik med som 
gjesteartist. 

17. desember
Julenattiné, Manger kyrkje kl 20.00
Radøy damekor og gjestar

18. desember
Vintertoner i Knarvik kyrkje kl. 18.00
Julekonsert med Maria Solheim, Lewi Bergrud og Leif Ingvald 
Skaug. «Dette er en konsert som gir deg ro, glede, gåsehud 
og fredelig julestemning. Med en blanding av juleklassikere 
og nye julesanger servert med ærlighet, skjørhet og vakre 
harmonier vil du gå julen i møte med rett fokus.»

Julekonsert i Meland kyrkje kl. 20.00 med Felix 
Vocalis. 

23. desember
JUBILEUMSKONSERT i Knarvik kyrkje kl. 22.00
25 år med LITLEJULAFTAKONSERTAR. Medvirkande er 
skodespelar Helge Jordal, Kjersti Møllerup Wiik song/
kveding, Vidar Eldholm, tangentar, Torstein Holmås, trompet, 
Maria og Rebekka Eikefet, fiolin/cello, ”Damekoret Kvende” 
samt unge solistar.

23. desember
Julekonsert i Seim kyrkje kl. 22.00
Stemningsfull julekonsert med Seim Songkor, Frode Skag 
Storheim og solistar.

8. januar
Julefest i Sæbø kyrkje kl. 16.00
Historia om Dei heilage tre kongane
Juletregang, servering

Sjå fleire konsertar i skjerikyrkja.no



Kyrkjevegen 1

Dalekvam

DITT LOKALE GRAVFERDSBYRÅ 
wwww 

DU NÅR OSS PÅ TLF  56 37 14 10 - 56 99 25 70 

                               www.nordh-bb.no 

Ditt lokale
gravferdsbyrå

Bolig og industri • Alarm
Billadere • Adgangskontroll 
Tele/data-nettverk •
Automatisering •
Godkjent for kontroll 
av el. anlegg

Vi utfører:

Torsvik Elektro AS er total-leverandør 
av elektroinstallasjoner i Alver

KVALITETSBEVISST – LØSNINGSORIENTERT – SAMARBEIDSVILLIG

Torsvik Elektro AS / Lager: Olsvollstranda 
Tlf: 56 38 50 00 / www.torsvik.no / post@torsvik.no

Tomatsild til jul?
OPPSKRIFT

Slik gjer du:
Varm olja og rør inn tomatpureen. Lat det koka litt og tilsett sukker, eddik og 
jusen. Avkjøl og tilsett dill og pepar. Legg bitar av sild, ananas og løk lagvis i 
sausen, i eit glas eller krukke med tett lokk. La stå kjøleg eit par dagar. Nyt så 
heimelaga tomatsild på godt brød!

Tomatsild
• 6 kryddersild-filetar, i passe 

bitar
• 2 løk i passe bitar
• 1 boks ananasbitar
• 1 bunt dill, finhakka
• 1 ts malt kvit pepar

Sild, også kalla «Havets sølv», er ein feit fisk, med høgt innhald av omega3-
fettsyrer og god kjelde til vitamin A, D og B12(domstein.no). Tidligare var 
silda ein av dei vanlegaste kvardagsfiskane her i landet. Til jul er det mange 
som brukar sild som pålegg, og det finst mange variantar, t.d. sursild, 
sennepssild og rømmesild.

Saus
• 1 dl olje
• 2 dl tomatpuré
• 3 dl sukker
• 1 dl eddik 7%
• 2 dl ananasjus

Kul julegåve
Dette er BORDBØNTERNINGEN.

Den har 6 bordbøner. To av dei er kjende og 
kan syngjast. Dei 4 andre er enkle, så også 
borna kan forstå dei.

Terningen kan liggja på matbordet, og vera 
eit fast – og litt spennande –  innslag ved 
måltid.  Variasjon i bordbøner kan gjera oss 
meir merksame på innhaldet.

Kvifor ber vi bordbøn?

• for å takka Gud for alt Han har gjort 

• for oss og for alt Han gjev oss.

• for å be Gud velsigna maten vår,

• oss sjølve og heimen vår.

Dersom du/de ønskjer å ha en 
BORDBØNTERNING, så kontakt Liv og 
Jan-Fredrik Raastad,

Svøovn. 122, 3560 Hemsedal, tlf 40407452,

E-post: bordbonnterningen@gmail.com, 

www.bordbonnterningen.no  

Sei ifrå om du vil ha nynorsk eller

bokmål. Pris kr. 175,- + porto.

Ein glad vinnar
Foto: Cathrine Grutle

Vesle Liam Andre Haukås Antoniazzi på 5 år vart basarens 
gladaste gut under Kyrkjeringen i Alversund sin kulturbasar 
i kyrkjelydshuset i Alversund laurdag 17. september.

Liam hadde sett seg ut ei av dei fine fruktkorgene – og den 
vann han! Jubelen og applausen stod i taket!

Kyrkjeringen arrangerte basaren med Alversund 
kammerkor, som stod for kulturdelen av basaren. I lag med 
dei mange frammøtte, fekk vi ein fin ettermiddag, med 
song, opplesing, kaffi og kaker, og sjølvsagt åresal. 

Takk til alle som kom og var med! Vi fekk inn drøye 20.000 
kroner, pengar som kjem godt med til drifta av det fine 
kyrkjelydshuset vårt. 

Beste helsing frå damene i Kyrkjeringen, ved Berit Dale 
Øgaard

 
25 år med litlejulaftakonsertar
- Ikkje til å tru, men det er faktisk 25. gongen vi kan invitere 
til konsert «kvelden før kvelden», seier songaren Kjersti 
Møllerup Wiik. For mange betyr denne konserten starten på 
julefeiringa. Saman med trufaste og entusiastiske musikarar 
og songarar har ein klart å skapa konsertar med eit variert 
konsertinnhald. 

25-årsjubileet byr på ekstra feiring. Kjersti har i år med seg 
nok eit stjernelag av artistar. Skodespelar Helge Jordal vil 
framføre ulike tekstar. Tangentane blir traktert av organist 
Vidar Eldholm. Maria og Rebekka Eikefet spelar fiolin 
og cello. Knarvik sin eigen, dyktige trompetist Torstein 
Holmås får vi høyra i tillegg til Kjersti og mange unge, gode 
songsolistar. Damekoret «Kvende» er også med.

- Vi gler oss. Mykje arbeid, men det får heller våga seg at 
golvet gyngar litt neste dag. Opplevinga er verd slitet, smiler 
Kjersti Møllerup Wiik og ønskjer velkomen til konsert 23. 
desember kl. 22.

Til alle frivillige medarbeidarar 
Me er mange som set veldig stor pris på deg! 

Torsdag 23. februar 2023 inviterer staben og soknerådet til 
inspirasjonskveld for alle frivillige medarbeidarar knytta 
til kyrkjene i soknet vårt. Det blir påfyll gjennom ord og 
tonar, og ikkje minst gjennom samtalen over eit felles 
kveldsmåltid. Vanlegvis er det du som frivillig medarbeidar 
som yter. Denne kvelden i Knarvik kyrkje skal du få ta imot! 

Meir informasjon kjem på nyåret, men noter deg datoen 
allereie no!



Knarvik 
Døypte 
21.08.22  Tobias Eir Lampe 
21.08.22  Ingrid Alver 
21.08.22  Frøya Simonsen Haugstvedt 
21.08.22  Alma Vågenes 
11.09.22  Brage Grimastad Grymyr 
11.09.22  Emma Horne Stjepanovic 
23.09.22 Ellie Augusta Wærholm Soltvedt  
 (Døypt i Bergen) 
02.10.22  Sivert Sandvik Aksnes 
16.10.22  Arthur Sæle Kjær

Vigde 
21.05.22 Elin Gjelsvik og Robert Philip Harrison 
25.06.22 Agnete Fivelsdal og Sondre Tobias Sæbø 
16.07.22 Maria Camila Salazar og  
 Jørgen Nævdal Larsen 
20.08.22 Merete Lisbeth Jakobsen og  
 Geir Henning Nygard 
20.08.22 Mari Karoline Mellingen og  
 Adrian Tvilde Evensen

Døde 
09.08.22 Ella Elisabeth Jordal f. 1932 
22.08.22 Solveig Skreien f. 1939 
25.09.22 Sandra Sandvik Soltvedt f. 1966

Alversund
Døypte 
28.08.22  Ella Kolås Lie 
28.08.22  Laurits Ellingsen Emmerhoff 
25.09.22  Kine Solheim Landro 
25.09.22  Sara Gaustad Johansen 
25.09.22  Lukas Risch Veland

Vigde 
20.08.22 Turid Havnerås og Johnny Hellesøy

Døde 
18.08.22 Håkon Kåre Remme f. 1935 
27.08.22 Jorunn Nesheim f. 1943 
26.09.22 Jarle Flatøy f. 1963 
28.09.22 Arnt Charlie Øren Johansen f. 1979 
29.09.22 Nils Bernt Karlsen f. 1948

Seim 
Døde 
03.08.22 Alf Adolf Kristensen f. 1926

Slekters gang Ny kyrkjelydspedagog
Eirun Bjotveit Fonneland 
er tilsett som ny 
kyrkjelydspedagog i 
80 % stilling. Ho får 
hovudansvaret for 
konfirmantundervisninga 
og vil også arbeide med 
leiartrening og anna 
ungdomsarbeid. Eirun 
er dessutan tilsett i ein 
ny 20 % prosjektstilling 
betalt av Knarvik sokneråd. 
Soknerådet ønskjer å styrke 
arbeidet for barn og unge 
og er glad for at Eirun kan 
jobbe for fullt i Knarvik 
sokn.

Kyrkjekontakten kjem tilbake med nærare presentasjon av Eirun i 
eit seinare nummer.

Hausttakkefest
Tekst og foto: Cathrine Grutle

Søndag 4. september var 
det storfamiliegudsteneste 
og hausttakkefest i Knarvik 
kyrkje.

Dette er ein tradisjon vi har 
hatt i kyrkja vår sidan 1899. 
På gudstenesta takka vi Gud 
som lar jorda bære fram 
grøde og gir oss alt vi treng. 
Alt det skapte høyrer Gud 
til. Samtidig som vi tar imot 
desse gåvene med takk, må vi 
huske å dele med dei som lir 
nød.

Filmkveld i kyrkja
Foto: Tone Marit Øvretveit Dyrkolbotn. 

Fredagsklubb for 5.-7. klassingar med filmkveld i kyrkja. På 
programmet elles står mellom anna leik, spel, kiosk, lydstudio 
og andakt.

Kyrkjekontakten:
Knarvik kyrkjekontor

Lonsvegen 100, 5914 Isdalstø

Opningstid:  
Tysdag-fredag kl. 9.00-15.00

Tlf.: 4000 1691

alle kvardagar kl. 10.00-14.00.

Postboks 228, 5903 Isdalstø  
post.knarvik@kyrkja.no

www.kyrkja.no/knarvik

Facebookside: Knarvik kyrkje

Kontonummer: 3633 67 39882 
Vipps: 517310

Hugs å merka kva betalinga gjeld.

Alver kyrkjelege fellesråd

Lonsvegen 1, 5914 Isdalstø

post.alver@kyrkja.no  
www.kyrkja.no/alver

Kyrkjeverje: John Fredrik Wallace 
jw734@kyrkja.no

Leiar i fellesrådet: Grethe Lunde, 
gr-lunde@online.no

Soknerådsleiar: 
Janicke Gruehagen Lyngøy

Kyrkjekontakten

Utgjevar: Knarvik sokn, i 
samarbeid med Meland sokn, 
Osterfjorden sokn, Mo sokn, 
Radøy sokn og Lindås sokn.

Redaktør: Øystein Skauge 
Lokal redaksjon: Staben på 
kyrkjekontoret/Synnøve Bjørndal

Grafisk design: Simen Søvik 
Trykk: Bodoni AS

Framsidebilete: Cathrine Grutle

Magne Bjørndal 
Seniorprest 

mb578@kyrkja.no

Helle Kartveit
Vikar for spesialprest 

hk737@kyrkja.no

Nina Jenny Tresvik Monstad
Kateket 

nm853@kyrkja.no

Bjørn Furukawa
Kyrkjetenar 

bf982@kyrkja.no

Eirun Bjotveit Fonneland
Kyrkjelydspedagog
ef882@kyrkja.no

Synnøve Bjørndal
Dagleg leiar 

sb876@kyrkja.no

Cathrine Grutle
Sokneprest

cg836@kirken.no

Odd Leif Mjøs
Kantor 

om623@kyrkja.no

Helge Hitland
Vikarprest 

helge.hitland@outlook.com

Tone Marit Øvretveit Dyrkolbotn
Permisjon som spesialprest

td663@kyrkja.no

Av Cathrine Grutle

Pilegrim og nøkkelsteder
Som ny sokneprest i Knarvik sokn oppdager jeg stadig 
vekk nye ting. Det siste i rekka er at Knarvik sokn har to 
såkalte nøkkelsteder tilknyttet Kystpilegrimsleia. Det er 
Kongshaugen på Seim og Lyngheisenteret – Kongsgården 
på Lygra. 

Kystpilegrimsleia går fra Egersund – Stavanger – Bergen – 
Ålesund, før den ender opp i Trondheim og Nidarosdomen. 
Kystpilegrimsleden ble godkjent som en St. Olav vei til 
Trondheim i desember 2017. 

Vi vet at både norske og utenlandske pilegrimer 
valfartet langs kystleia til Nidaros, som var det viktigste 
pilegrimsmålet i Nord-Europa fram til reformasjonen i 1537. I 
middelalderen lot kongene bygge «sælehus» for ferdafolket, 
sånn at det skulle være mulig å reise mot helligdommen i 
trygge etapper. Spor etter disse «sælehusene» finner vi for 
eksempel i navnet Salhus, som fra gammel av har vært et 
knutepunkt for reisende.

Håkon Haraldsson, Adelsstensfostre, eller Håkon den gode 
var konge i landet fra 935 – 960. Han gjorde et hederlig 
forsøk på å kristne landet og lykkes ganske godt. Han ble 
imidlertid dødelig såret i slaget ved Fitjar og døde på vei 
hjem til kongsgården på Seim. Etter sin død ble kisten brakt 
til Alversund og en gikk over fjellet til Seim og gravla han 
der.

Noen årtider senere dukker Olav Haraldsson opp, lykkes litt 
bedre i å kristne landet, dør i slaget på Stiklestad i 1028 og 
blir Olav den Hellige. Han hadde en av sine kongsgårder på 
Lygra og vi regner med at det også var oppført en kirke der.

Det er kanskje flere enn jeg som ikke visste om våre lokale 
nøkkelsteder. Steder med både historisk og kristen verdi, 
som er satt på kartet som en del av pilegrimstradisjonens 
oppblomstring her i landet. Kanskje vi skal prøve oss på å 
være lokale og kortreiste pilegrimer i vårt eget nærmiljø. 
Det tror jeg kan bli spennende.

Tankestrek

Helge Taranrød
Prost 

ht759@kirken.no

John Fredrik Wallace
Kyrkjeverje

jw734@kyrkja.no

27. november
1. s. i adventstida
Kl. 19.30: Kvelds- og lysmesse 
v/ Cathrine Grutle. Nattverd.

4. desember
2. s. i adventstida
Kl. 11 v/ Magne Bjørndal. Dåp/
Nattverd. 

11. desember
3. s. i adventstida
Kl. 11 v/ Helge Hitland. 
Nattverd.

24. desember
Julaftan
Kl. 14.30 og kl. 16 v/ Magne 
Bjørndal.

25. desember
Juledag
Kl. 12: Høgtidsgudsteneste 
v/ Cathrine Grutle. Dåp/
Nattverd.

31. desember
Nyårsaftan
Kl. 23: Midnattsgudsteneste 
v/ Cathrine Grutle. Nattverd.
2023

8. januar
Kr. Openberringsdag
Kl. 11. Nattverd.

15. januar
2. s. i openberringstida
Kl. 11. Dåp/nattverd.

22. januar
3. s. i openberringstida
Kl. 11 Familiegudsteneste. 
Dåp.

29. januar
4. s. i openberringstida
Kl. 19: Kveldsgudsteneste. 
Bønevandring og nattverd.

5. februar
Såmannssøndag
Kl. 11. Dåp/nattverd.

12. februar
Kristi forklaringsdag
kl. 11. Nattverd.

19. februar
Fastelavnssøndag
Kl. 11: Familiegudsteneste. 
Tårnagenthelg. Dåp/nattverd.

26. februar
1. s. i fastetida
Kl. 19: Kveldsgudsteneste. 
Bønevandring og nattverd.

5. mars
2. s. i fastetida
Kl. 11. Dåp/nattverd.

12. mars
3. s. i fastetida
kl. 11. Nattverd.

19. mars
4. s. i fastetida
Kl. 11: Familiegudsteneste. 
Dåp.

26. mars
Maria bodskapsdag
Kl. 19: Kveldsgudsteneste. 
Bønevandring og nattverd.

Seim

11. desember
3. s. i adventstida
Kl. 11: Familiegudsteneste 
v/ Helge Taranrød og Nina 
Jenny Monstad. 4-årsbok. 
Dåp.

18. desember
4. s. i adventstida
Vestre Vassbygd kl. 11 v/ 
Helge Taranrød.

24. desember
Julaftan
Kl. 16.00 v/ Cathrine Grutle.

8. januar
Kr. openberringsdag
Kl. 11. Dåp.     

12. februar
Kristi forklaringsdag
Kl. 11. Dåp/nattverd.

12. mars
3. s. i fastetida
Kl. 11. Dåp/nattverd.

Lygra

4. desember
2. s. i adventstida
Kl. 18: Lysmesse v/ Cathrine 
Grutle og konfirmantane frå 
Lygra og Seim.

24. desember
Julaftan
Kl. 14.00 v/ Cathrine Grutle.

27. november
1. s. i adventstida
Kl. 11 v/ Helge Hitland. Dåp. 

24. desember
Julaftan
Kl. 14.30 og kl. 16 v/ Harald 
Sundsbø.

29. januar
4. s. i openberringstida
kl. 11. Dåp.

26. februar
1. s. i fastetida
Kl. 11. Dåp/nattverd.

26. mars
Maria bodskapsdag
kl. 11. Dåp.

Alversund

GUDSTENESTE-
KALENDER

Knarvik

Kyrkjeblada i Alver takkar 
annonsørane våre for all støtte.

God jul til kvar og ein av dykk.


